	ՏԵՂԵԿԱՆՔ - Հ Ի Մ Ն Ա Վ Ո Ր ՈՒ Մ
<<Հայաստանի Հանրապետության կառավարության 2013 թվականի հունիսի 6-ի N888-Ա որոշման մեջ փոփոխություններ կատարելու մասին>> Հայաստանի Հանրապետության կառավարության որոշման նախագծի 

	1.
	Անհրաժեշտությունը

	Հանրապետության տարածքում հակակարկտային համակարգի ստեղծման անհրաժեշտությունը, առաջնահերթությունները սահմանվել են ՀՀ Նախագահի 2009 թվականի հոկտեմբերի 17-ի NՆԿ-161-Ն   կարգադրությամբ  հաստատված «Հայաստանի Հանրապետությունում մթնոլորտի և մթնոլորտային  երևույթների վրա  ակտիվ  ներգործության  հայեցակարգ»-ով, ՀՀ կառավարության 2008 թվականի սեպտեմբերի 18-ի «Հայաստանի Հանրապետության տարածքում մթնոլորտային վտանգավոր երևույթների վրա ակտիվ ներգործության համակարգ ստեղծելու ծրագիրը հաստատելու և Հայաստանի Հանրապետության պետական բյուջեից գումար հատկացնելու մասին»  N1253-Ն և 2009 թվականի նոյեմբերի 12-ի «2010-2011 թվականներին Հայաստանի Հանրապետության տարածքում  հակակարկտային համակարգի զարգացման միջոցառումները հաստատելու և «Մթնոլորտային երևույթների վրա ակտիվ ներգործության ծառայություն» ՊՈԱԿ-ին անհատույց օգտագործման իրավունքով  գույք հանձնելու մասին» N1520-Ն որոշումներով:

Վերոթվարկյալ իրավական ակտերով`

- սահմանված հակակարտային համակարգի ուղղությամբ ՀՀ կառավարությունը, ՀՀ պետական բյուջեի նման սուղ հնարավորությունների սահմաններում, յուրաքանչյուր տարի ձեռնարկում է հստակ քայլեր. 

- սահմանված են մթնոլորտի և մթնոլորտային վտանգավոր երևույթների վրա ակտիվ ներգործության համակարգ ստեղծելու և միասնական քաղաքականության իրականացման ուղղությունները, սակայն տարբեր կազմակերպությունների և ֆիզիկական անձանց կողմից այս ոլորտում գործունեությունն իրականացվում է տարերայնորեն: ՀՀ վարչապետի 2013 մայիսի 21-ի N371-Ա որոշմամբ ստեղծված աշխատանքային խումբն ուսումնասիրել է Արագածոտնի, Արմավիրի, Կոտայքի և Շիրակի մարզերում առկա համայնքային, իրավաբանական կամ ֆիզիկական անձանց պատկանող և ՀՀ արտակարգ իրավիճակների նախարարության կողմից չկառավարվող հակակարկտային կայանքներն ընդհանուր կառավարման համակարգին միացնելու խնդիրը:

	2.
	Ընթացիկ իրավիճակը և խնդիրները 

	Վերջին տարիներին  կարկտի դեմ պայքարի  աշխատանքները  ցույց են տվել, որ  շատ ուժեղ  և աղետալի  պրոցեսների ժամանակ հնարավոր են կարկտահարության դեպքեր: Չնայած կայանների գործունեությունը զգալիորեն  թուլացնում ու նվազեցնում է կարկտահարությունից հնարավոր վնասները, բավարար արդյունքի հասնելու համար հարկավոր է պաշտպանվող  տարածքներում  ավելացնել առկա կայանների  քանակը:

Հանրապետության տարածքում ներկայումս տարբեր կազմակերպությունների կողմից կառուցվում և տեղադրվում են հակակարկտային համակարգեր ու կայանքներ, որոնք միացված չեն ռադիոլոկացիոն համակարգին և կենտրոնացված կառավարման համակարգին:

Այդ կայանքները կարկտի դեմ պայքարն իրականացնում են տարերայնորեն:

Ինչպես ցույց են տալիս միջազգային փորձը և ուսումնասիրությունները` մթնոլորտային երևույթների վրա կամայական ներգործությունը կարող է բերել անցանկալի, վնասակար հետևանքների՝ ստեղծելով էկոլոգիապես անբարենպաստ, աղետալի ու վտանգավոր իրադրություն բնակչության և տնտեսության համար:

Միաժամանակ հակակարկտային կայանքներ արտադրող որոշ ընկերություններ մեկ կայանքի կառուցման և տեղադրման արժեքը 5-6 միլիոն դրամի փոխարեն առաջարկել են 3.5 մլն դրամ, ինչը հնարավորություն է տալիս 50 կայանքի փոխարեն ձեռք բերել թվով 80 կայանք:

	3.
	Տվյալ բնագավառում իրականացվող քաղաքականությունը

	Անհրաժեշտ է`

-  լրացնել Արմավիրի մարզի 1-ին պաշտպանական գոտու թույլ օղակները և ստեղծել 2-րդ պաշտպանական գոտին, որի համար նախնական տվյալներով պահանջվող հակակարկտային կայանքների քանակը կազմում է  շուրջ 50 միավոր.

- լրացնել Արմավիրի մարզի կամ այլ մարզերի համար պահանջվող հակակարկտային կայանքների քանակը 30 միավորով.

- ՀՀ և ԼՂՀ տարածքում այլ մարմինների կողմից տեղադրված  հակակարկտային  կայանքները համապատասխանեցնել հանրապետությունում գործող   և  կիրառվող  մթնոլորտային  վտանգավոր  երևույթների  վրա  ակտիվ  ներգործության  միասնական համակարգին, ապահովել կապ` ՀՀ ԱԻՆ ճգնաժամային կառավարման կենտրոնի հետ, վերանորոգել (վերակառուցել) համայնքների, ֆիզիկական կամ իրավաբանական անձանց սեփականություն հանդիսացող հակակարկտային կայանքները` հանրապետությունում միակ մասնագիտացված ու հակակարկտային ռադիոլոկացիոն համակարգերով հագեցված «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության աշխատանքային սկբունքներին համապատասխան, այդ մեթոդներով և  տեխնոլոգիայով`  կառավարվել ու ղեկավարվել  ռադիոլոկացիոն  կենտրոնից:

	4.
	Կարգավորման նպատակը և բնույթը

	Սույն նախագծով կանոնակարգվում է Հայաստանի Հանրապետության տարածքում մթնոլորտային երևույթների վրա ակտիվ ներգործության նոր կայանքների տեղակայման, տարբեր կազմակերպությունների և ֆիզիկական անձանց կողմից տեղակայված հակակարկտային համակարգերը ռադիոլոկացիոն և կենտրոնացված կառավարման համակարգին միացնելու հետ կապված հարաբերությունները:

	5.
	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ արտակարգ իրավիճակների նախարարության կողմից:

	6.
	Ակնկալվող արդյունքը

	 Նախագծի ընդունմամբ`

- Արմավիրի մարզի տարածքում հակակարկտային աշխատանքները կկազմակերպվեն առավել արդյունավետ, կկառուցվեն պետական ծրագրերին համապատասխանող 80 միավոր հակակարկտային համակարգեր և կայաններ.

- հակակարկտային համակարգերը և կայանքները կտեղադրվեն  ռադիոլոկացիոն կայանների  սպասարկման գոտում, կապահովվի գյուղատնտեսական նշանակության հողատեսքերի առավել արդյունավետ պաշտպանությունը, կնվազեցվեն շրջակա միջավայրի վրա վնասակար ազդեցությունները.

- ՀՀ և ԼՂՀ տարածքում տարբեր կազմակերպությունների և ֆիզիկական անձանց կողմից կառուցված և տեղադրված հակակարկտային կայանքները  կմիացվեն կենտրոնացված կառավարման ու ռադիոլոկացիոն համակարգերին,  գյուղատնտեսությանը և բնակչությանը կարկտից հասցվող վնասները կհասցվեն նվազագույնի.

-ՀՀ ԱԻՆ ճգնաժամային կառավարման կենտրոնից ՀՀ և ԼՂՀ տարածքներում տեղակայված հակակարկտային կայաններին հրահանգավորելու համար յուրաքանչյուր կայանում կներդրվի այնպիսի համակարգ, որը հնարավորություն կունենա համապատասխան կառավարման (այդ թվում` մարզային) կենտրոններից ստացված հրահանգն (ազդանշանը)  ընդունել, վերարտադրել և հակակարկտային կայանին տալ աշխատանքային հրահանգ (կրակոց): 

- -հակակարկտային կառավարման համակարգը կունենա անխափան սնուցման սարքեր (մարտկոց և արևային կուտակիչներ), իսկ համակարգն աշխատացնելու համար կօգտագործվեն հիմնական (ռադիոկապ) և պահուստային (GSM) կապուղիներ: 

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	Նախագծի ընդունմամբ այլ իրավական ակտերի ընդունման կամ դրանց մեջ փոփոխություններ կատարելու անհրաժեշտություն չի առաջանում:

	Միջազգային պայմանագրերով ստանձնած պարտավորությունների հետ համապատասխանությունը

	Սույն նախագծի ընդունումը համապատասխանում է ստանձնած պարտավորություններին:

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Սույն նախագծի ընդունումը Հայաստանի Հանրապետության 2013թ. պետական բյուջեում ծախսեր չի ենթադրում, քանի որ վերջինս նախատեսում է համապատասխան փոփոխություններ  որոշման մեջ` այդ թվում 

- 80 միավոր նոր հակակարկտային կայանների ձեռքբերում և տեղադրում` 280,0 մլն դրամ, մեկ միավորի արժեքը` 3,5 մլն դրամ.

- ՀՀ ԱԻՆ, ՀՀ-ում և ԼՂՀ-ում տարածքում գտնվող, համայնքների, ֆիզիկական կամ իրավաբանական անձանց սեփականություն հանդիսացող հակակարկտային կայանքների կենտրոնացված  կառավարման համակարգի ստեղծում և միացում ՀՀ ԱԻՆ ճգնաժամային կառավարման կենտրոնին, որի արժեքը կազմում է 70.0 մլն դրամի չափով ծախս:

	ՀԱՇՎԱՐԿ - ՀԻՄՆԱՎՈՐՈՒՄ
Հայաստանի Հանրապետության արտակարգ իրավիճակների նախարարության ճգնաժամային կառավարման կենտրոնից ՀՀ և ԼՂՀ տարածքներում տեղակայված հակակարկտային կայանքների կառավարման միասնական համակարգ ստեղծելու համար անհրաժեշտ տեխնիկական միջոցների, հեռահաղորդակցության և այլ սարքավորումների
Հ/Հ

Անվանումը

Քա-նակը

Գինը` ՀՀ դրամ

Գումարը` ՀՀ դրամ

1

Հակակարկտային կայանքների կառավարման միասնական համակարգ ստեղծելու համար ՀՀ ԱԻՆ ՃԿԿ և մարզային ՃԿԿ-ների համապա-տասխան կառավարման տեսապատի ներդրում: 

40

1 200 000

48 000 000

2

Հակակարկտային կայանքների կառավարման միասնական համակարգի աշխատանքները ապահովող Սերվեր (VPN ցանցի ներդրման համար)

1

450 000

450 000

3

Հակակարկտային կայանքների կառավարման միասնական համակարգի GSM 3G VPN ցանցի ստեղծում

190

32 247

6 126 930

4

Խորհրդակցությունների ձայնային միասնական համակարգ

1

7 491 000

7 491 000

5

Հակակարկտային կայանքների կառավարման միասնական համակարգի մարզային ՃԿԿ-ների և կենտրոնի միջև օպերատիվ հեռախոսակապի (արբանյակային հեռախոսակապ) ներդրում

12

661 000

7 932 000

ԸՆԴԱՄԵՆԸ ՀՀ ԴՐԱՄ

69 999 930

